
Situaziun generala: Ena zona da
pressiun ota cun punct central
sur l’Europa digl nord e digl ost
influenzescha venavant l’ora.
Oz: Tiers tgi davent dad oz scu-
mainzan igls deis digls
omens da glatsch Pan-
crazi, Servazi e Boni-
fazi, resta per l’an-
tiera Svizra l’ora
ampernevla e fitg
tgoda. Temperaturas
maximalas vers sivamezde an-
fignen 30 grads. La dumang
temperaturas minimalas tranter
10 e 15 grads. Cunfegn da nolla
grads sen 4000 meters. 
Prognosas: Mesemda anc bel e
fitg tgod, agl decurs digl siva-
mezde varsaquantas neivlas.

■ L’AURA DAD OZ

Ora ampernevla da premaveira e fitg tgod 

(lq) Las temperaturas cauldas
dils davos gis envidan da pren-
der in bogn en nos flums e lags.
Il prighel da negar astga buca
vegnir survesius. Igl onn vargau
ein buca meins che 49 persunas
negadas els lags e flums svizzers,
uonn han gia 9 persunas piars la
veta ell’aua. Igl ei perquei salutei-
vel da risguardar entginas reglas
fundamentalas. Aschia duess ins
mai seglir caliraus ell’aua. Ils af-

fons che giogan en la vischinonza
da flums e lags ston vegnir survi-
gilai. Va mai a senudar cun in ma-
gun plein ni cun in magun vit.
Evitescha igl alcohol e seglia mai
en auas tuorblas e nunenconu-
schentas. Senoda buca tut persuls
sur liungs tschancuns. Era in
tgierp bein trenau sa haver tut-
tenina ina fleivlezia. Madrazzas
d’aria ein buca adattadas per
auas profundas.

Reglas per la stagiun da bogn
che stat avon porta

Presupponiu ch’ins risguardi certas reglas fundamentalas ei il far bogn e
senudar in deletg per pign e grond. KEYSTONE

New Public Management ni
co administrar effizientamain

La Nova Societad Helvetica dal Grischun lascha orientar
■ (anr) NPM (New Public Ma-
nagement) è in sinonim per di-
riger – a basa da principis giu-
ridics e criteris economics – il
pli effizientamain in’admini-
straziun en favur da la clien-
tella. Quest tema è stà en il cen-
ter dad ina occurrenza, organi-
sada da la Secziun grischuna da
la Nova Societad Helvetica, ven-
derdi saira a Cuira. La presi-
denta, Béatrice Rehli-Zeder, ha
pudì beneventar in grond dum-
ber d’interessads ord las pli di-
versas professiuns e posiziuns.

Introducì a moda cumpetenta
Peter Hablützel, directur da la
Uffizi federal da persunal, Berna,
è partì da la situaziun dada cun
novas sfidas e respostas necessa-
rias. Quintessenza: In problem
schlià porta pil solit gia in nov.
NPM munta ina via per vegnir a
frida cun quai. El sa basa sin il
dretg, intenda l’efficienza econo-

mica ed ha sco final in’admini-
straziun dirigida cun success e
progress. Enstagl da reglas han
finamiras prioritad. Da las re-
sursas umanas sorta dad in pro-
cess in product sco resultat con-
cret cun inditgar custs e niz.
Quai succeda cun finamira, tras
strategias, sur acziun e sa mussa
tant en midadas structuralas
(reglas) sco culturalas (senn).
Premissa: Mintga organisaziun
sto emprender e s’adattar perma-
nentamain.

Per Paul Richli, professer da
dretg public a l’Universitad da
Basilea, è NPM ina vaira sfida.
Sco basa vala generalmain l’in-
cumbensa dada. I regia perquai
savens la tendenza da remplazzar
il dretg tras l’efficienza. Quai è
privlus. Ins po era gudagnar cun
quai blers daners. NPM ha den-
tant cunfins. Sper il dretg vala
era l’efficienza. Uschia po questa
nova disciplina esser in instru-

ment per guidar bain l’econo-
mia.

Tenor Claudio Riesen, direc-
tur dalla Chanzlia chantunala,
èn las premissas per introducir e
miglierar cun NPM l’admini-
straziun dal Grischun zunt favu-
raivlas. El enumerescha insa-
quants projects realisads en quest
senn che han fatg l’administra-
ziun numnada pli dinamica e fle-
xibla. Quai vala sin ils champs
dal dretg persunal, da la salarisa-
ziun, da models da lavur e tar il
tegnairchasa finanzial dal Chan-
tun. Ils dretgs politics e la liber-
tad dal singul na dastgan dentant
betg vegnir a la curta. Gia-
vischada è dapli transparenza e
controlla. NPM ha d’avair
l’unica mira da servir per diriger
meglier il stadi.

Precisà insaquants aspects
generals

En in lung discurs al podi, mo-
derà da Patrick Vogt, directur da
Radio Grischa, han ils referents
anc precisà insaquantas constata-
ziuns fatgas. NPM vala general-
main sco ina buna basa e direc-
tiva. Per il solit èn las spetgas
dentant zunt grondas. Ellas han
la tendenza da sminuir l’influ-
enza dal Parlament e Regenza e
rinforzar quella dall’administra-
ziun e reducir – tras raziunalisar
– ils servetschs publics. Quai tut
sa laschia savens realisar era be
cun la sauna raschun, sa duman-
dond tge che saja il meglier per
tgi e cun quants custs. NPM sa
drizza per il pli tenor reglas da
l’economia privata. Talas sajan
pussaivlas d’applitgar cun betg
main effizienza era dal stadi. In-
dispensabel è che mintga per-
tutgà acceptia cun la segirtad
d’occupaziun era la promtezia da
mobilitad persunala.

Er las administraziuns ston daventar ozildi pli effizientas e quai en em-
prima lingia en favur da la clientella. LQ

